
Soo ꞌudechoo wheꞌ
whuditꞌen whe
Yakꞌusda (Elohim) 
ndi yun ꞌinkꞌez
yakꞌuz ꞌet 
ꞌuhóonla. 



Yun, ba ndo hoonli lhiloh
ꞌinkꞌez ꞌaw ookꞌut ꞌet 
hooloh inleꞌ, yatoo kꞌut
tsaholhgus za hoonli inleꞌ. 
Yakꞌusda (Elohim) 
ooyughi too kꞌut
nudultsꞌut.



ꞌEt Yakꞌusda (Elohim) ꞌen ꞌutni, “ꞌEt njan be 
hootꞌen-i holeꞌ.” ꞌEt hootꞌen whuzdliꞌ. Yakꞌusda
(Elohim) ndi be hootꞌen ꞌi dzin yulhni, ꞌinkꞌez ndi
tsalhgus, ꞌi ꞌulhdzis yulhni, ꞌet whe hulhgha ꞌinkꞌez
bundadaꞌ ꞌet soo
ꞌudechoo dzin
whuzdliꞌ.



ꞌEt Yakꞌusda (Elohim) ndutni, “Too toh yat holeꞌ
ꞌinkꞌez ndo whutooꞌ ꞌinkꞌez yun kꞌut too cha 
lhulcho ooleꞌ.” ꞌInkꞌez Yakꞌusda (Elohim) ndo yat
ꞌet yakꞌuz whulhni. ꞌEt hulhgha ꞌinkꞌez bundadaꞌ
ꞌet whulh nat dzin whuzdliꞌ.



ꞌEt Yakꞌusda (Elohim) ꞌutni, “Ndi too yakꞌuz ba nyo
ꞌi ꞌilho ooleꞌ, ꞌinkꞌez ꞌet yun dizgi ha hooltsꞌit.” 
ꞌEt nduhóoja. ꞌInkꞌez Yakꞌusda (Elohim) ndi yun
dizgi ꞌi yun kꞌut whulhni, ꞌinkꞌez ndi too ꞌilhoh
nedimbun ꞌi yatooꞌ yulhni. ꞌEt Yakꞌusda (Elohim) 
ooba hoonzoo.



ꞌEt Yakꞌusda (Elohim) ꞌutni, “Ndi yun kꞌut ꞌet tlꞌo, 
ndai ꞌutꞌan ha nuyeh ootse whulih. Mai chun oomaiꞌ

whulih tsꞌiyawh dichꞌoh oochꞌeꞌ
nawhudlih, ꞌi ooleꞌ,” ni ꞌet 
whe nduhóoja.ꞌEt hulhgha

ꞌinkꞌez bundadaꞌ
ꞌet whulh tat dzin.



ꞌEt Yakꞌusda (Elohim) ꞌen nanki be hootꞌen-i cho
whulhtsi. ꞌEt ndi tube be hootꞌen-i, ꞌi dzin
huba suliꞌ ꞌinkꞌez dzohyaz be 
hootꞌen-i, ꞌi ꞌulhdzis huba suliꞌ. 
ꞌInkꞌez ndi sum ꞌi cha ꞌuyinla. 
ꞌEt hulhgha ꞌinkꞌez bundadaꞌ
ꞌet whulh dit dzin whuzdliꞌ.



ꞌEt Yakꞌusda (Elohim) 
ꞌutni, “Too toh lhai cho
lho nduntꞌoh-i holeꞌ, 
ꞌinkꞌez dutꞌai yun ando
yat ndulcho dutꞌai be 
nuhootꞌo”.
ꞌEt hulhgha ꞌinkꞌez
bundadaꞌ ꞌet kwulat
dzin suliꞌ.



ꞌEt Yakꞌusda (Elohim) ꞌutni, “Ndai la khuna-i 
dichꞌoh didoh-i, khuna-i, musdoos te, yun nulhꞌas-i, 
ꞌuyoo khuna-i, tsꞌiyawh didutchꞌoh dudun dotꞌen, 
yun tsꞌu halhꞌas,” ꞌet whuz unꞌa ꞌuhooja.



ꞌEt Yakꞌusda (Elohim) ꞌutni, “Dune ꞌutsꞌooleh, 
neundotꞌen-un, nekꞌunꞌa ꞌuntꞌoh-un, yatoo kꞌut, 
lho, dutꞌai ndo nudilh-i, musdoos, yun kꞌut cha, yun
kꞌut nulhꞌas-i cha, ꞌowhi tsꞌiyawh yumoodih ooleꞌ
sih”. Yakꞌusda (Elohim) yaneꞌ
yalhꞌen-i yunilhꞌen, tsꞌiyawh
ꞌuyinla-i ꞌinkꞌez ꞌalha tube unzoo. 
ꞌEt hulhgha ꞌinkꞌezbundadaꞌ
ꞌet bulh lhkꞌu tat dzin. 
ꞌEt tsꞌiyawh whunalhꞌen
whe tube ooba hoonzoo. 
ꞌEt hulhgha ꞌinkꞌez
bundadaꞌ ꞌet 
whulh lhkꞌu tat 
dzin suliꞌ.



ꞌEt Moodihti Yakꞌusda (Yahweh Elohim) ha nuyeh
kꞌet Eden ꞌet dune neninilhti, yugholeꞌ ꞌinkꞌez
yotꞌeꞌ ha. 



ꞌInkꞌez Moodihti
Yakꞌusda (Yahweh 
Elohim) ndun dune 
khuni yutlꞌa danꞌai 
whe nduyulhni, “Ndi
duchun tsꞌiyawh njan 
ha nuyeh ꞌi onꞌalh ndet
hukwaꞌ ninzin totsuk. Ndi 
duchun be tꞌeoonudzun-i, 
ndet hoonzoo-un, ꞌinkꞌez
ndet hoontsiꞌ-un, ꞌi oomaiꞌ
ꞌaw lhuzonꞌal. Ndet dzin
inꞌal-un, ꞌalha datantsah.”



ꞌEt Adam ꞌen ndi musdoos, 
dutꞌai ndo yat nudilh, ꞌinkꞌez
tlꞌo kꞌut khuna-i, ꞌi tsꞌiyawh
hubooziꞌ whulhtsi. ꞌEt 
ꞌinkꞌez Adam yulh ndultꞌoh
ꞌen yulaꞌ ootꞌen hooloh.



ꞌInkꞌez ꞌet Moodihti Yakꞌusda (Yahweh Elohim) 
Adam bulh cho yukꞌe dinꞌai, ꞌet Adam nanisti
ꞌinkꞌez oocha ꞌilhoghi Yakꞌusda yutsꞌu haídantan
ꞌinkꞌez yutsung lhtsꞌun be 
naíyunilhni. Moodihti 
Yakꞌusda (Yahweh Elohim) 
ndi ꞌucha dune tsꞌu ha 
idantan, ꞌi tsꞌeke
yulhtsi ꞌinkꞌez dune 
yughi nilhti.



ꞌEt huwa dune dubá ꞌinkꞌez duloo
bulh bula dootnih ꞌinkꞌez duꞌat bulh
ootꞌe ꞌinkꞌez ꞌilho yustꞌe hooleꞌ.



Yakꞌusda ndi yun kꞌut dunene
bukꞌentsiꞌ kꞌet ꞌaw ꞌilhoghun duYeꞌ ꞌen 

bugha ínilhti. Mbene la ꞌen ghun
ooba ꞌalhaꞌ yintꞌohne ꞌaw 
dalhótisa, ꞌilhiz wheni

hukhutinalh.



Rome Whutꞌenne 3:23 ꞌEt wheni tsꞌiyawh lubeshi
ꞌutsꞌalhꞌen. ꞌEt huwa Yakꞌusda ye diztiꞌ-i ꞌet 

ndutsꞌóotꞌeꞌ aitꞌoh. 

Rome Whutꞌenne 6:23 Lubeshi ꞌutsꞌalhꞌen-un, 
ꞌi kꞌelha daztitsah. ꞌEt hoontsꞌi neMoodihti Sizi Gri, 

ꞌen gha Yakꞌusda ꞌilhiz be tsꞌukhutinalh-un, 
ꞌet ꞌantsꞌi negha óoninꞌaih.

Hebrew Kꞌuyalhdukne 9:27 ꞌInkꞌez dune ꞌilhoh za
dahútitsah, whuz unꞌa ꞌuhóolya, dahúzsai hukwꞌelhꞌaz

ꞌet de buba nahutideh. 

Ephesus Whutꞌenne 2:8,9 Ye unzoo-i, ꞌi be be neba
ꞌalha ꞌuhoontꞌoh-i gha uzdujih ꞌet huwa. ꞌAw 

whenichꞌoh negha iloh whe uzdujih. Yakꞌusda ꞌen negha
óoninꞌai. ꞌAw ꞌutꞌen unzoo-i, ꞌi gha iloh uzdujih. 

Doo ka la whulohne wheꞌ hududóltiꞌ. 



Rome Whutꞌenne 10:9,10 ꞌEt ꞌuyoonne Sizi Gri ꞌen 
sMoodihti unli, budíni de, ꞌinkꞌez ndzi yo whe mba ꞌalha
ꞌuhoontꞌoh Yakꞌusda Sizi Gri dazsai whe dunaidilhtih, 
ꞌet de dutanjih wheꞌ hoontꞌoh. ꞌEt ndzi yo whe mba
ꞌalha ꞌuhoontꞌoh de, Yakꞌusda nalh tsꞌihꞌun unꞌa

ꞌintꞌoh. ꞌEt ꞌuyoonne dune budíni de, 
ꞌet de dínjih whe ꞌintꞌoh. 

John 3:16,17 Yakꞌusda ndi yun kꞌut dunene bukꞌentsiꞌ
kꞌet ꞌaw ꞌilhoghun duYeꞌ ꞌen bugha ínilhti. Mbene la 
ꞌen ghun ooba ꞌalhaꞌ yintꞌohne ꞌaw dalhótisa, ꞌilhiz 
wheni hukhutinalh. ꞌAw dune ba nahutiyeh wheni íloh 

Yakꞌusda duYeꞌ ndi yun kꞌuz yutilhꞌaꞌ. ꞌEn gha ndi yun 
kꞌut whutꞌenne tsꞌiyawh hudoojih, ꞌet wheni 

ndi yun kꞌuz yutilhꞌaꞌ. 



1 John 5:11-13 Ndi oonalh ꞌóohooja-i, ꞌi Yakꞌusda
ꞌilhiz tsꞌukhutinalh-un negha óoninꞌai. Ndi ꞌilhiz be 

tsꞌúkhuna-i, ꞌi ooYeꞌ bulh ꞌúntꞌoh.  Mbe ooYeꞌ
ꞌutꞌi-un ꞌilhiz be tsꞌukhuna-i ꞌutꞌi whe ꞌuntꞌoh. Mbe

la Yakꞌusda ooYeꞌ lhitꞌih-un, ꞌen ꞌaw ꞌilhiz be 
tsꞌukhuna-i lhitꞌih whe ꞌuntꞌoh. Mbene Yakꞌusda

ooYeꞌ booziꞌ ooba ꞌalhaꞌ yintꞌohne ndowhi nohtsꞌó
kꞌesguz. ꞌEt whe la ꞌilhiz khutihnalh-un whahtꞌi

tꞌeoonóhzin, ꞌinkꞌez Yakꞌusda ooYeꞌ booziꞌ nohba
ꞌalhaꞌ ootꞌeꞌ za oohtꞌeꞌ.

